
Saptatandava Stotram

ಸಪ್ತತಾಂಡವಸ್ತೋತ್ರಂ

೧.ಆನಂದತಾಂಡವಂ
ಜಟಾಟವೀಗಲಜ್ಜಲಂ ತರಂಗಿಣೀವಿನಿರ್ಗಲಂ
ಕಪರ್ದಮಧ್ಯಸಂಸ್ಥಿತಂ ಪ್ರಬಾಲಚಂದ್ರಭಾಸಿತಂ .

ಸುಧಾಂಶುಶೀತಲದ್ಯುತಿಪ್ರಸನ್ನಮೋದಮಂಡಿತಂ
ನಮಾಮಿ ನೃತ್ಯತಾಂಡವಂ ಶುಭಂಕರಂ ಸುಪಾಟವಂ ..೧..

೨.ಸಂಧ್ಯಾತಾಂಡವಂ
ಡಮಡ್ಡಮಡ್ಡಮಡ್ಡಮಧ್ವನಿಪ್ರಬೋಧಗಂಭೀರಂ
ಪ್ರನೃತ್ಯದಂಘ್ರಿಪಂಕಜಪ್ರಭಾಭಿರುಜ್ಜ್ವಲೀಕೃತಂ .

ಅನಾದಿನಾದಗಂಭೀರಂ ಪ್ರಪಂಚಕಾಲಿಮಾಧರಂ
ನಮಾಮಿ ನೃತ್ಯತಾಂಡವಂ ಶುಭಂಕರಂ ಸುಪಾಟವಂ ..೨..

೩. ಕಾಲೀತಾಂಡವಂ
ಭುಜಂಗರಾಜಭೂಷಿತಂ ಭುಜದ್ವಯಪ್ರಸಾರಿತಂ
ವಿರಾಗಭಕ್ತಿಬೋಧಿತಂ ವಿರಕ್ತಚಿತ್ತಸೇವಿತಂ .

ಕಪಾಲಕಾಲಿಕಾಧರಂ ನೃಭಸ್ಮಲೇಪತತ್ಪರಂ
ನಮಾಮಿ ನೃತ್ಯತಾಂಡವಂ ಶುಭಂಕರಂ ಸುಪಾಟವಂ ..೩..

೪. ತ್ರಿಪುರತಾಂಡವಂ
ಮುನೀಂದ್ರವೃಂದವಂದಿತಂ ಸುರೇಂದ್ರಸಿದ್ಧಸೇವಿತಂ
ಗಣೇಶಷಣ್ಮುಖಾರ್ಚಿತಂ ಸನಂದಿಕಾಲಸೇವಿತಂ .

ಭವಚ್ಛಿದಂ ಮದಚ್ಛಿದಂ ಕುದೈತ್ಯಜೀವನೋಚ್ಛಿದಂ
ನಮಾಮಿ ನೃತ್ಯತಾಂಡವಂ ಶುಭಂಕರಂ ಸುಪಾಟವಂ ..೪..

೫. ಗೌರೀತಾಂಡವಂ
ಸುಧಾತರಂಗಸುಂದರಪ್ರವಾಹಶೀತಲೋಜ್ಜ್ವಲಂ
ಪಿಶಾಚಭೂತಭೈರವೈರ್ಜ್ಜ್ವಲತ್ಸಭಾಸು ಸತ್ವರಂ .

ಶಿವಾಶಿವಾಭಿರುರ್ಜಿತಂ ಶ್ಮಶಾನಭೂಮಿಮಜ್ಜಿತಂ
ನಮಾಮಿ ನೃತ್ಯತಾಂಡವಂ ಶುಭಂಕರಂ ಸುಪಾಟವಂ ..೫..

೬.ಸಂಹಾರತಾಂಡವಂ

ಸಪ್ತತಾಂಡವಸ್ತೋತ್ರಂ

ಸಪಂಚಕೃತ್ಯಕಾರಣಂ ವಿನಾಶಪಾಶದಾರಣಂ
ಸ್ವತಂತ್ರತತ್ತ್ವಘೋಷಕಂ ಚಿದಂಬರೇ ಸುನರ್ತಕಂ .

ದಿಗಂಬರಂ ಮಹೇಶ್ವರಂ ವಿರಾಜರಾಜಶಂಕರಂ
ನಮಾಮಿ ನೃತ್ಯತಾಂಡವಂ ಶುಭಂಕರಂ ಸುಪಾಟವಂ ..೬..

೭.ಊರ್ಧ್ವತಾಂಡವಂ
ಅಘೋರಘೋರಘರ್ಘರಂ ಹಿಮಾಲಯೇಷು ನಿರ್ಭರಂ
ತ್ರಿಪುಂಡ್ರಭಸ್ಮಶೇಖರಂ ತದುರ್ದ್ಧ್ವಮೋಹಿನೀವರಂ
ಪ್ರಸನ್ನವಕ್ತ್ರಮಂಡಿತಂ ನಿರೋಧಶಕ್ತಿರುರ್ಜಿತಂ
ನಮಾಮಿ ನೃತ್ಯತಾಂಡವಂ ಶುಭಂಕರಂ ಸುಪಾಟವಂ ..೭..

ರಚಯಿತಾ ಪ್ರೋ.ಪ್ರದೀಪ್ತಕುಮಾರನಂದಃ (ಸೇವಾನಿವೃತ)
ಶ್ರೀಜಗನ್ನಾಥಸಂಸ್ಕೃತವಿಶ್ವವಿದ್ಯಾಲಯಃ,ಪುರೀ

